
1. Cyflwyniad i’r Cynllun Cydraddoldeb 
Ym mis Gorffennaf 2009, cyflwynodd Prifysgol Aberystwyth ei Chynllun Cydraddoldeb sengl sy'n amlinellu ymrwymiad y Brifysgol i amrywioldeb a chydraddoldeb, gan roi ystyriaeth bellach i’w hymateb i Ddeddf Cydraddoldeb y Llywodraeth sy'n hyrwyddo cymdeithas deg, amrywiol a chyfiawn. Mae'r Ddeddf hefyd am fynd i'r afael â gwahaniaethu ynghyd â chysoni, moderneiddio a symleiddio'r ddeddfwriaeth cydraddoldeb o fewn un fframwaith deddfwriaethol. 
Yn sgil y cyfeiriad deddfwriaethol hwn tuag at ymagwedd hollgynhwysol at gydraddoldeb, lluniwyd ein Cynllun Cydraddoldeb sengl sy’n arwain at ein dymuniad i barhau i hyrwyddo a sefydlu diwylliant lle mae parch a dealltwriaeth wedi’i feithrin ac y rhoddir gwerth cadarnhaol ar amrywioldeb. Caiff yr ethos hwn ei hyrwyddo yn ein datganiad o fwriad, sef:
"Mae Prifysgol Aberystwyth wedi ymrwymo i hyrwyddo cydraddoldeb ac amrywioldeb, ac mae'n ceisio bod yn gynhwysol, gan osod gwerth ar amrywioldeb ei staff, myfyrwyr a'i chymuned." 

Mae'r Cynllun Cydraddoldeb sengl yn cyfuno’r cynlluniau a’r cynlluniau gweithredu cydraddoldeb sydd gan y Brifysgol eisoes ar gyfer hil, anabledd a rhywedd, ac mae hefyd yn ymgorffori elfennau eraill (neu 'nodweddion a ddiogelir') sef crefydd/cred, cyfeiriadedd rhywiol ac oedran. Y mae'n dangos ymhellach ein hymrwymiad i Ddeddf yr Iaith Gymraeg a’r fframwaith Hawliau Dynol. 
Nod y Cynllun yw datblygu cydbwysedd ym mhob maes cydraddoldeb, yn ogystal â hyrwyddo urddas a pharch, meithrin cysylltiadau da a chadarnhaol rhwng grwpiau gwahanol a sicrhau ymagwedd gyfannol tuag at gydraddoldeb ac amrywioldeb ym Mhrifysgol Aberystwyth. 
Fodd bynnag, mae'r Brifysgol yn ymwybodol o'r tebygrwydd a'r gwahaniaethau rhwng elfennau amrywiol deddfwriaeth cydraddoldeb a rhwymedigaethau statudol (dyletswyddau cyffredinol a phenodol) y mae angen eu bodloni. I'r perwyl hwn, rydym wedi ceisio sicrhau bod y gofynion yn cael eu hateb yn ein Cynllun Gweithredu Cydraddoldeb dwy flynedd. Mae'r cynllun hwn yn ymdrin yn fanwl â’n gweithgareddau mewn perthynas â'r holl feysydd a’r dyletswyddau priodol. Caiff ei ddiweddaru mewn adolygiadau a drefnwyd ar gyfer mis Gorffennaf 2010 a mis Gorffennaf 2011, gan ystyried unrhyw gamau gweithredu sy'n codi a sôn amdanynt mewn adroddiadau blynyddol wedi hynny. 
Caiff y Cynllun Cydraddoldeb a'i weithredu ei oruchwylio gan y Pwyllgor Cyfle Cyfartal ac Amrywioldeb, sef cyd-bwyllgor y Cyngor a'r Senedd. Mae'r Pwyllgor yn cymeradwyo'r adroddiad blynyddol, sy'n cynnwys data cydraddoldeb, ac yn monitro canlyniadau a chynnydd, cyn argymell bod y Cyngor yn cymeradwyo’r adroddiad a’i fod yn dod yn ddogfen gyhoeddus. 

2. Dyletswyddau Cydraddoldeb 
Mae'r Brifysgol yn cydnabod ac yn cydymffurfio â'i dyletswyddau statudol gofynnol. Fodd bynnag, cafodd manylion penodol ar agweddau o ddeddfwriaeth cydraddoldeb eu cynnwys fel atodiadau i'r Cynllun er mwyn gwneud y ddogfen yn fwy hygyrch, sef Atodiad C a D y Cynllun, sy'n amlinellu Fframwaith Cyfreithiol y Dyletswyddau Cyffredinol a Phenodol. 

Mae Atodiad B ar dudalen 30 a 31 yn dangos detholiad o'r crynodeb hwn gan yr Uned Herio Cydraddoldeb, h.y. 'Rhestr Gyfeirio Gofynion Deddfwriaethol ar gyfer Cynlluniau Cydraddoldeb Sengl' Tachwedd 2007 a dyletswyddau y mae angen i ni eu hystyried. 

Mae Prifysgol Aberystwyth wedi gweithio'n helaeth ar gydraddoldeb hil, anabledd a rhywedd ers nifer o flynyddoedd, a lluniwyd adroddiadau blynyddol fel sy'n ofynnol gan ddeddfwriaeth. Mae’r adroddiadau hyn i’w cael ar wefan Adnoddau Dynol (AD) dan yr Adran Cydraddoldeb ac Amrywioldeb: http:// www.aber.ac.uk/human-resources/cy/equal-opps/. Yng nghyswllt yr adroddiad blynyddol hwn, rydym wedi adrodd ar bob maes cydraddoldeb. Mae copi llawn o'n Cynllun Gweithredu Cydraddoldeb hefyd ar gael ar wefan Cyfle Cyfartal ac Amrywioldeb. 

Mae Strategaeth 2009-11 yr Adran Adnoddau Dynol hefyd yn ceisio cryfhau cydraddoldeb ac amrywioldeb, ac mae'n cynnwys tasgau penodol yn ei Gynllun Gweithredu gweithredol. Mae Cydraddoldeb ac Amrywioldeb i’w gweld yn gryf hefyd yng Nghynllun Strategol 2009-13 y Brifysgol ac maent yn cynnwys amcanion strategol, targedau a risgiau. 
3. Gweithgareddau Cydraddoldeb ac Amrywioldeb 
Yn 2008/09, cynhaliodd y Brifysgol ystod o weithgareddau i gyflawni ei dyletswyddau deddfwriaethol gan gynnwys hyfforddiant, monitro ac adroddiadau asesu effaith ar gydraddoldeb yn ogystal ag i weithredu’r Cynllun Cydraddoldeb sengl a drafodwyd yn adran 1 uchod. Dangosir y gweithgareddau a gynhaliwyd isod, a sonnir amdanynt hefyd ar wahân (yn adran 5) o ran gwaith ar feysydd gwahanol:  
a. 
Pwyllgor Cyfle Cyfartal ac Amrywioldeb: 

Caiff y Pwyllgor Cyfle Cyfartal ac Amrywioldeb, sef cyd-bwyllgor y Cyngor a'r Senedd, ei gadeirio gan y Dirprwy Is-Ganghellor. Mae aelodaeth yn cynnwys cynrychiolwyr o’r Cyngor, y Senedd, y Pwyllgor Staffio, Urdd y Myfyrwyr ac Undeb y Cyd-Bwyllgor Ymgynghorol. Mae’r Cofrestrydd ac Ysgrifennydd, Cyfarwyddwyr AD, Cyfarwyddwr Cymorth i Fyfyrwyr a'r Ymgynghorydd Cydraddoldeb hefyd yn bresennol. 

Mae'r Pwyllgor yn cwrdd 3 gwaith y flwyddyn ac mae'n canolbwyntio ar y canlynol:


· Cydymffurfio â gofynion deddfwriaethol, 

· Yr angen parhaus i ymgorffori cydraddoldeb ac amrywioldeb ym mhob agwedd ar swyddogaethau a gweithgareddau’r Brifysgol ac i weithredu mewn modd sy'n rhoi cyfle cyfartal i bawb, 

· Yr angen parhaus i ddatblygu diwylliant lle caiff myfyrwyr, staff ac ymwelwyr eu trin ag urddas a pharch, mewn amgylchedd lle rhoddir gwerth ar amrywioldeb cefndir a phrofiad. 

Mae’r Cylch Gorchwyl ar gyfer y Pwyllgor yn cynnwys: hybu cydraddoldeb, gweithredu a monitro polisïau, llunio Adroddiad Blynyddol, cyngor i’r Senedd a'r Cyngor ar ddatblygiadau yn y gyfraith ac ymarfer, lledaenu arfer da, a derbyn ac ystyried adroddiadau ar faterion sy'n gysylltiedig â chydraddoldeb ac amrywioldeb o bwyllgorau a sefydliadau eraill.  

b. Hyfforddiant E-ddysgu Amrywioldeb Ar-lein: 


Mae'r Brifysgol yn darparu cwrs hyfforddiant dwyieithog sy’n orfodol sef 'Amrywioldeb yn y Gweithle'. Ar Hydref 2009 roedd mwy na 70% o staff (sydd â mynediad at e-bost a chontract i weithio mwy na’r hyn sy’n gyfwerth i 0.1 amser llawn) wedi cwblhau’r hyfforddiant fel y dangosir isod: 

Hyfforddiant E-ddysgu Amrywioldeb Ar-lein ar Hydref 2009:
	Staff Cofrestredig (staff sydd â mynediad at e-bost)
	1887
	

	Staff ar gontract < 0.1 
	229
	

	Staff ar gontractau > .1 (a ddefnyddir ar gyfer y ffigurau isod)
	1658
	

	Cyfanswm sydd wedi mewngofnodi
	1180
	71%

	Cyfanswm a gwblhawyd:
	1124
	68%

	Cyfanswm sydd wedi Pasio:
	1147
	69%

	Cyfanswm sydd wedi Methu:
	28
	2%

	Nodyn: ni atgoffir pobl ar gontract 0.1
	

	 O’r 222 o staff ar gontractau < 0.1, cwblhaodd 63 eu hyfforddiant



Mae’r tiwtorial e-ddysgu yn rhan fawr o’r llawlyfr sefydlu, ac mae’r Cyfarwyddwr Adnoddau Dynol yn ategu ei bwysigrwydd yn y digwyddiad cyflwyno i staff newydd. Mae gofyn i staff sydd ar baneli cyfweld fod wedi gwneud yr hyfforddiant neu fel arall ni chânt fod yn rhan o recriwtio staff. Mae hyfforddiant cydraddoldeb gwahanol, un ymarferol, wrthi’n cael ei ddarparu i staff nad oes ganddynt fynediad i gyfrifiaduron, neu i staff y mae angen cymorth gyda'u dysgu. 
c.
Asesu Effaith ar Gydraddoldeb

Ym mis Mawrth 2009 penodwyd Swyddog Prosiect Cydraddoldeb yn rhan-amser (0.2 cyfwerth llawn-amser, un diwrnod yr wythnos) i fwrw ymlaen â'r prosiect Asesu’r Effaith ar Gydraddoldeb (AEG). Lluniodd Swyddog y Prosiect Cydraddoldeb adroddiad ar y sgrinio cychwynnol o fwy na 300 o bolisïau Prifysgol Aberystwyth gan roi’r chwe argymhelliad canlynol: 
	Argymhelliad 1:
	Gwella ymhellach 'System Rheoli Polisi’ i gyd-fynd â'r gwaith a wnaed gan yr adran Cydymffurfiaeth Gwybodaeth; 

	Argymhelliad 2:
	Creu templed safonol Prifysgol Aberystwyth ar gyfer polisïau / gweithdrefnau; 

	Argymhelliad 3:
	Creu gweithdrefn glir ar sut i ysgrifennu polisi; 

	Argymhelliad 4:
	Cynnwys proses AEG ar gyfer pob polisi newydd neu ddiwygiedig; 

	Argymhelliad 5:
	Llunio canllawiau i safoni llawlyfrau adrannau; 

	Argymhelliad 6:
	Archwilio meysydd risg uchel posibl nad ydynt wedi’u hadolygu yn y broses gychwynnol a’u blaenoriaethu yn ystod cylch nesaf yr AEG.



Caiff asesiadau llawn eu cynnal ar bolisïau a nodwyd yn risg uchel a ffurfir Grŵp Gorchwyl, dan gadeiryddiaeth y Cofrestrydd ac Ysgrifennydd, er mwyn ystyried sut y dylid bwrw ymlaen â’r argymhellion, gyda'r bwriad o adolygu polisïau a luniwyd yn ganolog cyn y cylch AEG nesaf yn Awst 2010. 

d.  Moderneiddio Strwythur Cyflog: 


Ym mis Mawrth 2009, rhoddodd y Brifysgol y Cytundeb Fframwaith Cenedlaethol ar waith ar gyfer moderneiddio strwythurau cyflog. Cyflwynodd hwn raddfa gyflog newydd 51 pwynt ar gyfer y rhan fwyaf o staff. Cynlluniwyd y cytundeb i sicrhau cyflog cyfartal am waith o werth cyfartal, i wella recriwtio a chadw staff, i gydnabod a gwobrwyo cyfraniadau unigolion, ac i fod yn sail ar gyfer cyfleoedd gyrfa a datblygu sefydliadol. Mae rhoi’r Cytundeb ar waith yn cynnwys nifer o gamau gweithredu pellach, gan gynnwys cyflwyno proses adolygu perfformiad ac Archwiliad Cyflog Cyfartal. 
e. 
Archwiliad Cyflog Cyfartal: 

Ym mis Awst 2009, dechreuodd y Brifysgol ar ei rhan mewn Archwiliad Cyflog Cyfartal (Equal Pay Audit) gyda'r prif nod o helpu i lywio gwaith cydraddoldeb rhwng y rhywiau, ond hefyd i gynnwys canlyniad hil, anabledd a siaradwyr Cymraeg. 


Cafodd yr Archwiliad Cyflog Cyfartal ei gomisiynu gan yr Uned Herio Cydraddoldeb fel rhan o brosiect peilot mewn tri sefydliad yng Nghymru oedd â’r nod o gefnogi sefydliadau i gynnal a gweithredu archwiliadau cyflog cyfartal. Câi’r adolygiad ei gynnal gan ymgynghorydd allanol a byddai'n cynnwys adroddiad peilot (i'w gyhoeddi gan yr Uned Herio Cydraddoldeb) yn ogystal ag adroddiad i’r sefydliad i'w ddefnyddio gan y sefydliadau unigol hynny.
f. 
Hyrwyddwyr Cydraddoldeb ac Anabledd: 


Lluniwyd disgrifiadau rôl ar gyfer swyddi gwirfoddol Hyrwyddwyr/Cydlynwyr Cydraddoldeb a Hyrwyddwyr Anabledd a'r bwriad yw trefnu hyfforddiant a digwyddiadau rhwydweithio ar ôl i’r Pwyllgor Cyfle Cyfartal ac Amrywioldeb gwblhau’r disgrifiadau hyn. 


Rhagwelir y bydd Pencampwyr/Cydlynwyr Anabledd ym mhob adran yn disodli swyddogaeth Swyddog Anabledd Adrannol sydd i’w cael yn anghyson mewn adrannau. Byddant yn gweithredu fel pwynt cyswllt ymgynghorol, gan gyfeirio eraill at gefnogaeth gyffredinol ac arbenigol, e.e. Gwasanaeth Dyslecsia, Lwfans Cymorth Anabledd, ac ati. Rhagwelir y bydd rôl yr Hyrwyddwr Cydraddoldeb yn fwy dyheadol, tra bydd Hyrwyddwyr/Cydlynwyr Anabledd â rôl fwy ymarferol. 


g.
Digwyddiadau Rhwydweithio: 


Cynhaliwyd llawer o ddigwyddiadau rhwydweithio yn fewnol ac yn allanol yn ystod y sesiwn academaidd 2008-09 er mwyn hyrwyddo, dosbarthu a chynorthwyo sefydlu cydraddoldeb ac amrywioldeb fel a ganlyn: 

	Mewnol:

	Fforwm Hygyrchedd 
(unwaith y semester) 
	Hyrwyddo cydraddoldeb i bobl anabl ac ymgysylltu â staff / myfyrwyr ar fentrau a materion anabledd.  

	Cyfarfodydd ford gron y merched        (unwaith y semester) 
	 Hyrwyddo cydraddoldeb rhwng y rhywiau, ac ymgysylltu â staff ar faterion rhywedd a mentrau. 

	Allanol:

	Grŵp Cydraddoldeb a Hyder Ceredigion  

(Chwarterol) 
	Wedi’i drefnu gan Heddlu Dyfed-Powys a’i fynychu gan gynrychiolwyr amrywiol y gymuned, e.e. LHDT a chynrychiolwyr Mwslemaidd, Age Concern, cefnogi dioddefwyr, ymgyrchwyr anabledd, ac ati 

	Uned Herio Cydraddoldeb, Grŵp Cyswllt yr iaith Gymraeg 

(Chwarterol) 
	Grŵp ymgynghori a redir gan yr Uned Herio Cydraddoldeb yng Nghymru er mwyn rhoi cyfle i ymarferwyr cydraddoldeb ac amrywioldeb ym Mhrifysgolion Cymru drafod materion o ddiddordeb cyffredin a rhannu gwybodaeth ac arfer da. Mae Rheolwr Cydraddoldeb ac Amrywioldeb CCAUC hefyd yn mynychu’r cyfarfod hwn. 



Mae digwyddiadau rhwydweithio o'r fath yn rhoi modd cael adborth ar gynlluniau, gwasanaethau a chyfleusterau, ac maent yn gymorth i ledaenu arfer da. Pleser yw nodi bod ymgyrchwyr anabledd, mewn cyflwyniad diweddar o'n Cynllun Cydraddoldeb newydd i Grŵp Cydraddoldeb a Hyder Ceredigion (cyfarfod polisi cymunedol), wedi rhoi adborth cadarnhaol iawn yn dilyn eu hadolygiad hwy ar y Cynllun. 
Cynhaliodd Urdd y Myfyrwyr hefyd nifer o ddigwyddiadau yn ystod y flwyddyn fel y dangosir isod: 

· Cynnal ymgasgliad llwyddiannus ar gyfer Myfyrwyr Hŷn yn ystod Wythnos y Glas;

· Tynnu sylw at Fis Hanes Bobl Dduon i fyfyrwyr drwy daflenni a dangos ffilm yn yr undeb;

· Trefnu grwpiau o fyfyrwyr i fynd i grwpiau ffocws LHDT a Chynadleddau UCM ac UCM Cymru;

· Cynorthwyo wrth ddatblygu Cymdeithas Myfyrwyr Rhyngwladol, gan ei chreu i fod yn gorff cryf ar gyfer myfyrwyr nad ydynt yn dod o’r Deyrnas Unedig;

· Arddangos Diwrnod y Menywod (Llywydd UCM Cymru yn Aberystwyth);
· mynychodd nifer o Aberystwyth Gynhadledd Menywod UCM hefyd.

h.
Datblygu Polisi:


Mae'r Brifysgol yn cynnig ystod o bolisïau sy’n gyfeillgar i deuluoedd ac sy'n rhoi cyfle i staff ddatblygu cydbwysedd da rhwng bywyd a gwaith. Mae'r polisïau hyn yn cynnwys polisïau Gweithio Oriau Hyblyg, Absenoldebau Mamolaeth, Tadolaeth, Mabwysiadu a Seibiant Rhieni, polisi Iechyd a Lles, seiclo i'r gwaith ac ati. Mae'r canlynol yn rhestru polisïau sydd wedi eu diweddaru neu eu rhoi ar waith yn ystod y flwyddyn: 
	Absenoldeb Rhieni 
	Medi 2008

	Urddas a Pharch yn y Gwaith 
	Medi 2008

	 Iechyd a Lles 
	Medi 2008

	Chwythu’r Chwiban 
	Medi 2008 

	Absenoldeb Arbennig - yn cynnwys absenoldeb tosturiol, amser brys i ofalu am ddibynnydd (Seibiant Dibynyddion gynt) 
	Mai 2009

	Rheoli Absenoldeb 
	Mai 2009

	Recriwtio a Dewis 
	Mehefin 2009

	Cynllun Cydraddoldeb
	Gorffennaf 2009

	Absenoldeb Mamolaeth 
	Diwygiwyd Medi 2009


i.
Gwasanaeth Cyfryngu: 


Yn sgil gweithredu Polisi Urddas a Pharch yn y Gwaith yn y Brifysgol yn 2009, hyfforddwyd wyth o gyfryngwyr ACAS newydd. Mae'r gwasanaeth cyfryngu ar gael i unrhyw aelod o staff a’i nod yw mynd i’r afael ag unrhyw faterion sy'n arwain at wrthdaro neu anghydfod a cheisio eu datrys drwy ddeialog adeiladol a chyfrinachol. Mae'r sesiynau yn gwbl wirfoddol gan aros yn gyfan gwbl gyfrinachol i'r cyfranogwyr. 

j.
Cyfathrebu:


Un o'r blaenoriaethau allweddol a amlinellwyd yn y Cynllun Gweithredu Cydraddoldeb yw lledaenu’r Cynllun Cydraddoldeb ar draws y Brifysgol. Caiff hyn ei wneud mewn nifer o ffyrdd, ac mae’n cynnwys y canlynol: 


(i) Gwasanaeth E-bost Wythnosol: Cyfeiriwyd at y Cynllun Cydraddoldeb trwy gyfrwng gwasanaeth e-bost wythnosol y Brifysgol. 


(ii) Digwyddiad Sefydlu Staff: Cynhaliwyd un digwyddiad sefydlu a chroesawu staff yn 2008-09 oedd â 31 yn bresennol. Yn y digwyddiad hwn sicrhaodd y Cyfarwyddwr Adnoddau Dynol fod staff yn ymwybodol o'r Cynllun Cydraddoldeb newydd, polisi Urddas a Pharch, ac ati. 


(iii) tudalennau newydd ar y we i gefnogi staff: Mae’r Ymgynghorydd Cydraddoldeb a Rheolwr Adnoddau Dynol wrthi’n llunio tudalennau newydd 'Cefnogi Staff' ar y we. Bydd y tudalennau hyn yn cyfeirio staff amrywiol at bob math o gymorth, buddion a mentrau i ddatblygu ymhellach amgylchedd gwaith cadarnhaol yn y Brifysgol o dan y penawdau canlynol: 

· Iechyd ac Anabledd: e.e. Tic Dwbl, Mynediad i Waith, Iechyd Galwedigaethol 

· Cefnogaeth yn y Gwaith: e.e. mentora/coetsio, cwnsela, cyfryngu 

· Gofal plant: e.e. Talebau Gofal Plant, darparwyr Meithrinfa 

· Hyfforddiant a Chymwysterau: e.e. manylion am gyrsiau ar gyfer staff 

· Ffordd o Fyw: e.e. Cynllun Beicio, Cynaladwyedd Amgylcheddol, y Celfyddydau a Chanolfannau Chwaraeon 

· Ymddeol: e.e. cynlluniau pensiwn 

· Cysylltiadau Cymunedol/Cymdeithasol: e.e. mentrau Ehangu Cyfranogiad a Chynhwysiant Cymdeithasol 

(iv) Fideo Cynllun Cydraddoldeb: Yn dilyn y llwyddiant wrth gyflwyno rhaglen e-ddysgu gyntaf y Brifysgol i bob aelod o staff, mae adnoddau dynol am ddefnyddio technoleg fodern i gyrraedd cynulleidfaoedd ehangach ac i archwilio cyfryngau eraill fel ffordd effeithiol o hyrwyddo a chyflwyno strategaeth. Penderfynwyd felly i hyrwyddo’r Cynllun Cydraddoldeb drwy gyfrwng fideo i staff, myfyrwyr, darpar ymgeiswyr/ymwelwyr a'r gymuned, sef cyfanswm o fwy na 10,000 o bobl. Byddai fideo byr yn galluogi'r Brifysgol i: 
· Hyrwyddo a marchnata ei hethos o ran cydraddoldeb ac amrywioldeb; 

· Dangos arweinyddiaeth ac ymrwymiad yr uwch reolwyr i'r Cynllun Cydraddoldeb; 

· Caniatáu ar gyfer darparu gwybodaeth ysgrifenedig mewn fformat mwy hygyrch, er budd rhai o'n cynulleidfa; 

· Hwyluso adborth ar y Cynllun a chynnwys rhanddeiliaid yn y Cynllun Cydraddoldeb. 


Mae'r fideo ar hyn o bryd yn y cyfnod datblygu a disgwylir iddo gael ei gwblhau ac ar gael i'w ddefnyddio erbyn mis Mai 2010. 


(v) Hyfforddiant a Chyflwyniadau: Wrth ddarparu ystod o gyrsiau hyfforddi a chyflwyniadau, e.e. i staff, adrannau, fforwm gweinyddiaeth, urdd y myfyrwyr, a chyfarfodydd cymunedol yr Heddlu, mae’r Ymgynghorydd Cydraddoldeb yn sicrhau y caiff nodau ac amcanion y Cynllun Cydraddoldeb eu lledaenu. 
k. Canolfan Cymorth i Fyfyrwyr: 

Agorwyd y Ganolfan Cymorth i Fyfyrwyr newydd yn ystod 2009 ac mae’n lansio tudalennau gwe newydd, prosbectws, cyhoeddusrwydd, taflenni ac ati i hybu fod cymorth i fyfyrwyr yn y Brifysgol bellach wedi’u cyfuno. 

4. Dysgu ac Addysgu, Ehangu Mynediad a Chaffael 
Mae'r Brifysgol yn sicrhau cydraddoldeb mewn ardaloedd eraill fel y gwelir isod: 

a. Dysgu ac Addysgu: 
Mae Strategaeth Dysgu ac Addysgu (2007-2010) y Brifysgol wedi ymrwymo i barhau i ddiwallu anghenion corff amrywiol y myfyrwyr ac i sicrhau bod rhaglenni a modiwlau yn briodol i gymdeithas amrywiol. 
Ym mis Gorffennaf 2008, daeth ymarfer peilot 'cwricwlwm cynhwysol' i ben, sef ‘Teachability’ wedi’i arwain gan Gyfarwyddwr Cynorthwyol y Gwasanaethau Cymorth i Fyfyrwyr ac wedi’i ariannu gan y Gronfa Datblygu Addysgu a Dysgu. Amcanion y cynllun peilot oedd nodi rhwystrau posibl wrth ddarparu cwricwlwm cynhwysol, a'r modd y gellid goresgyn rhwystrau o'r fath. Ymchwiliwyd i’r defnydd o strategaethau a deunyddiau sy'n gysylltiedig â Teachability i gynorthwyo adrannau i adolygu hygyrchedd eu cwricwlwm ar gyfer myfyrwyr anabl. Nid yw'r gwaith hwn wedi parhau yn 2009 ac mae angen rhoi blaenoriaeth iddo yn y dyfodol a chynnwys elfennau eraill cydraddoldeb ynddo. 
b. Ehangu Mynediad: 

Mae’r Ganolfan Ehangu Cyfranogiad a Chynhwysiant Cymdeithasol wedi ymrwymo i symud rhwystrau corfforol, cymdeithasol, diwylliannol neu ariannol i Addysg Uwch. Mae’r Ganolfan yn parhau i weithio gydag ysgolion ac yn y gymuned ar ystod o brosiectau megis Wythnos Gwyddoniaeth a Pheirianneg, Cylch Gwyddoniaeth, Diwrnod Rhyngwladol y Merched ac ati. Mae hefyd yn rhedeg Cynllun Ffordd Hyn, sef cynllun cymorth i unrhyw fyfyriwr yn eu blwyddyn gyntaf (HND, gradd sylfaen neu israddedig) er mwyn sicrhau eu bod yn gwneud y gorau o'u hamser yn y Brifysgol. Yn ogystal, mae’r Ganolfan yn gyfrifol am y Cynllun Cymorth Gadael Gofal sy'n cynnig cymorth o'r cyfnod cyn gwneud cais hyd at raddio i’r rheiny sydd wedi gadael gofal. 

Mae'r Ganolfan yn cydweithio â Phartneriaeth Ehangu Mynediad Gorllewin a Chanolbarth Cymru, sef menter ar y cyd lle mae sefydliadau addysg uwch ac addysg bellach yn gweithio mewn partneriaeth i gynnig amryw o fentrau ehangu mynediad i fyfyrwyr, gan gynnwys ar gyfer y rheiny na fyddent yn draddodiadol yn anelu at addysg uwch, rhai sydd o leiafrifoedd ethnig, myfyrwyr sydd ag anableddau, ac yn y blaen. Er enghraifft, rhaglenni ar Ehangu Gorwelion, Blas ar Fywyd Prifysgol Bywyd, a Phrifysgol Haf Cymru.
c. Caffael 
Mae'r Brifysgol yn cydnabod bod caffael yn ffordd o ddylanwadu ar gyrff ac unigolion eraill i adolygu eu harferion a’u polisïau cydraddoldeb eu hunain. Mae’r Rheolwr Caffael yn parhau i ddefnyddio Pecyn Cymorth Cydraddoldeb y Grŵp Cyfrifoldeb Cymdeithasol Corfforaethol ar gyfer prosesau caffael. Mae'r broses hon yn cynnwys holiadur cydraddoldeb y sector AU sydd i’w gwblhau gan y cyflenwyr hynny sy'n gwneud cais am gyfleoedd tendro a reolir yn uniongyrchol gan y Rheolwr Caffael. Datblygwyd y Pecyn Cymorth Cydraddoldeb hwn er mwyn cynorthwyo ymarferwyr prynu mewn AU i roi sylw i’r rhwymedigaethau i hyrwyddo cydraddoldeb yn ei holl swyddogaethau yn y maes prynu. 

Mae'r Rheolwr Caffael wedi cynnal asesiadau sy’n gysylltiedig â chydraddoldeb (e.e. Fframwaith Asesu Caffael Cynaliadwy y Sector Cyhoeddus ac Adolygiad Caffael) er mwyn rhoi arwyddion ar wella cydraddoldeb ac amrywioldeb a sut orau i sicrhau y caiff arferion da eu lledaenu ledled y sefydliad. 

Yn ogystal, ar gyfer pob trothwy caffael yr UE a reolir yn uniongyrchol gan yr uned caffael, defnyddir hefyd offeryn Asesu Caffael Cynaliadwy Asiantaeth yr Amgylchedd, gan gael deiliaid cyllideb i astudio effaith eu prynu o safbwyntiau amgylcheddol, cymdeithasol ac economaidd. Mae'r pecyn cymorth yn annog ystyriaeth, ymhlith pethau eraill, o effaith unrhyw ymelwa ar weithwyr gan gwmnïau sy’n ymgeisio (gydag argymhellion lliniaru) a hefyd i ystyried y posibilrwydd o ymgysylltu â lleiafrifoedd ethnig/cyrff y trydydd sector yn y gadwyn gyflenwi ac/neu ddatblygu posibilrwydd gwaith ar gyfer y rheiny sydd wedi’u cyflogi yng ngwledydd datblygol y byd. Mae ystyriaethau pellach yn y pecyn cymorth yn ymwneud â’r posibilrwydd o helpu adfywio economaidd, datblygu prentisiaethau ac ystyried a fyddai colli contract gan gyflenwr presennol (os yw’n berthnasol) yn arwain at golli swyddi.
5. Adrodd ar feysydd penodol 
Mae nodau ac amcanion ein cynlluniau Hiliol, Anabledd a Rhywedd a chynlluniau gweithredu cysylltiedig wedi eu hymgorffori yn ein Cynllun Cydraddoldeb a Chynllun Gweithredu Cydraddoldeb 2009 newydd. Dyma sut yr adroddir am y gweithgareddau Pennawd yn ymwneud â’r elfennau hyn: 

a.  Hil:


(i) Adrodd ar Hil: Cafwyd oedi wrth adrodd ar seithfed cynllun cydraddoldeb hiliol y Brifysgol o ganlyniad i ddatblygu’r Cynllun Cydraddoldeb Sengl ac mae wedi’i gynnwys yn y cyd-adroddiad hwn ac wedi ei ymgorffori bellach fel rhan o'r adroddiad blynyddol hwn ar gydraddoldeb. Mae'r Brifysgol wedi parhau i adrodd ar gynnydd y Cynlluniau Cydraddoldeb Hiliol mewn Adroddiad Cydraddoldeb Hiliol i CCAUC ers 2002. Roedd y Cynllun Cydraddoldeb yn seiliedig yn bennaf ar ofynion penodol cydraddoldeb Hiliol, o ran bodloni dyletswyddau penodol deddfwriaethau, asesu effaith polisïau, monitro gofynion (sef derbyn a chynnydd myfyrwyr a recriwtio, cadw a dilyniant gyrfa staff) a chanlyniadau dilynol a gyhoeddid yn flynyddol am gyfrifoldebau o'r fath. 


(ii) Adolygiad Cydraddoldeb Hiliol: Cynhaliwyd adolygiad o Bolisi Cydraddoldeb Hiliol Aberystwyth, y Cynllun Gweithredu a’r Adroddiad fel rhan o adolygiad ar y sector AU yng Nghymru yn ystod 2006 gan Bartneriaeth Gus John a'r Comisiwn Cydraddoldeb Hiliol (bellach y Comisiwn Cydraddoldeb a Hawliau Dynol / EHRC). 


(iii) Mae'r Brifysgol yn monitro effaith Deddf Mewnfudo, Lloches a Chenedligrwydd 2006 (wedi’i gweithredu Chwefror 2008) ac unrhyw newidiadau sydd i ddod, er enghraifft, yr effaith ar recriwtio a dethol. 

(iv) Cymorth i fyfyrwyr Ewropeaidd/rhyngwladol: Mae Swyddfa Cydweithio a Recriwtio Rhyngwladol y Brifysgol yn cynnig cefnogaeth a gwybodaeth ar ystod eang o faterion, yn ogystal â darparu cyngor arbenigol ar fewnfudo a chymorth wrth wneud cais am fisa. Mae’r Swyddfa hefyd yn trefnu digwyddiadau i groesawu myfyrwyr a theuluoedd rhyngwladol ac yn cynnig nifer o Ysgoloriaethau a chyfleoedd cyllid ar gyfer myfyrwyr Rhyngwladol ac Ewropeaidd (yr UE). Mae cefnogaeth a dosbarthiadau iaith hefyd ar gael i alluogi pob myfyriwr i gyflawni ei botensial academaidd llawn, er enghraifft, drwy ddarparu modiwlau israddedig mewn ysgrifennu academaidd ar gyfer myfyrwyr nad ydynt yn siaradwyr brodorol y Saesneg, yn ogystal â gweithdai, cyrsiau byr ac ymgynghoriadau unigol ar sgiliau astudio ac ysgrifennu academaidd ar gyfer siaradwyr brodorol a rhai nad ydynt. 
b.  Anabledd:


(i) Adrodd ar Anabledd: Mae adrodd ar drydydd cynllun cydraddoldeb anabledd y Brifysgol bellach wedi’i gynnwys fel rhan o'r adroddiad blynyddol hwn ar gydraddoldeb. 

(ii) Model Cymdeithasol o Anabledd: mae Prifysgol Aberystwyth yn arddel model cymdeithasol o anabledd sy'n cydnabod nad yw’r anfantais a’r allgáu cymdeithasol a brofir gan lawer o bobl ag anableddau yn digwydd oherwydd eu nam neu gyflwr meddygol, ond yn hytrach oherwydd agweddau neu rwystrau amgylcheddol. 


(iii) Fforwm Hygyrchedd: Mae'r Fforwm hwn drwy’r Brifysgol gyfan ac mae wedi datblygu o Fforwm Anabledd blaenorol yn yr adran Gwasanaethau Gwybodaeth. Bellach mae’n adrodd drwy gofnodion a gofnodwyd drwy’r Pwyllgor ar Gyfle Cyfartal ac Amrywioldeb. Mae'n cwrdd ddwywaith y flwyddyn (Ebrill a Hydref) a dyma ei brif amcanion, fel y dangosir yn ei Gylch Gorchwyl sydd ar wefan Cyfle Cyfartal ac Amrywioldeb: 

· Hyrwyddo cydraddoldeb anabledd ym mhob strwythur a swyddogaeth yn y Brifysgol; 

· Mynd ati’n weithredol i annog aelodau anabl o staff a myfyrwyr i gymryd rhan yn y fforwm fel rhan o'n proses ymgynghorol; 

· Trafod rhwystrau i hygyrchedd ac ymgynghori ar atebion i broblemau o'r fath, ar yr un pryd ag adnabod a chydnabod cynnydd a chyflawniadau; 

· Lledaenu datblygiadau, gwybodaeth a chynlluniau yn y dyfodol. 


Mae'r Fforwm hefyd yn derbyn adroddiadau gan Adran Ystadau’r Brifysgol ynghylch newidiadau corfforol a wnaed i adeiladau ers y cyfarfod blaenorol, e.e. gwaith ar lifftiau, allanfeydd, ac ati. Mae hyn wedi bod yn ffordd ddefnyddiol iawn o ofyn am gael gwneud gwaith i adeiladau ac am adrodd am waith o’r fath. 

(iv) Gwerthuso Cynllun Anabledd: Comisiynwyd gwerthusiad o holl gynlluniau anabledd sefydliadau Addysg Uwch Cymru drwy CCAUC yn 2009. Cynhaliwyd gwerthusiad Aberystwyth o’i chynllun Cydraddoldeb Anabledd, Cynllun Gweithredu ac Adroddiad Blynyddol 2008 gan IMPACT Associates yn ystod mis Mai 2009. Daeth yr adroddiad i'r casgliad bod y "Cynllun yn dangos fod y Brifysgol yn dangos ymrwymiad gwirioneddol i gydraddoldeb pobl anabl ac yn dangos arfer da mewn nifer o feysydd gan gynnwys:

· sut y caiff cyfrifoldeb am gydraddoldeb anabledd ei ddosbarthu'n eang ar draws cymuned gyfan y brifysgol; 

· cynllun gweithredu cynhwysfawr sy'n canolbwyntio ar y canlyniadau; 

· cyswllt clir rhwng amcanion y dyletswyddau cyffredinol a’r Cynllun; 

· adroddiad blynyddol cynhwysfawr (2008)." 


Aiff yr adroddiad yn ei flaen i ddweud "Er bod yna bedwar maes o ddiffyg cydymffurfio neu gydymffurfio rhannol yn y Cydraddoldeb i Bobl Anabl (h.y. cydymffurfiwyd yn llawn â 12 maes, 1 yn rhannol a 3 o bosibl na chydymffurfir â hwy), yn ystod yr ymweliad â’r sefydliad tynnodd y Brifysgol sylw at enghreifftiau o arfer a hepgorwyd o'r dogfennau ac/neu a ddarparwyd mewn dogfennau cysylltiedig ond na chroesgyfeiriwyd atynt yn y Cydraddoldeb i Bobl Anabl." Roedd y Brifysgol yn falch fod y cynnydd a wnaed ganddi mewn perthynas â chydraddoldeb anabledd ac arddangos arferion da wedi cael eu cydnabod. Bu i’r gwerthusiadau eu hunain fod yn gymorth mawr wrth ddatblygu’r Cynllun Cydraddoldeb gan roi cyfle i fynd i'r afael ag argymhellion wrth gwblhau’r Cynllun. Cynhaliwyd seminar hefyd gan CCAUC ar y canlyniadau, ac aeth Cadeirydd y Pwyllgor Cyfle Cyfartal ac Amrywioldeb a’r Ymgynghorydd Cydraddoldeb i hwn. 


(v) Ymgynghorydd Cymorth Dysgu (Anableddau): Ym mis Medi 2009, dechreuwyd rôl newydd Cynghorydd Cymorth Dysgu (Anableddau) fel rhan o dîm Cefnogi Myfyrwyr yng Nghanolfan Groeso’r Myfyrwyr. Yn ei rôl flaenorol fel Rheolwr Anabledd y Gwasanaethau Gwybodaeth, mae’r Cynghorydd wedi darparu amryw o gyrsiau byrion ar anabledd ar gyfer y Ganolfan Datblygu Staff ac Ymarfer Academaidd, cyrsiau megis: fforwm rhannu arfer da - anabledd; Pan fydd myfyriwr mewn argyfwng; cyflwyniad Sylfaenol i Anhwylder y Sbectrwm Awtistig, ac yn y blaen. Yn ogystal â bod yn Gadeirydd y Fforwm Hygyrchedd, mae hefyd wedi darparu modiwl 'Cefnogi Myfyrwyr' ar Amrywioldeb (modiwl achrededig FfCChC lefel 4 30 credyd) ar gyfer y Ganolfan Ddatblygu ar y cyd â’r Ymgynghorydd Cydraddoldeb. 

(vi) Mynediad i Gwricwlwm Dysgu Academaidd / Gwasanaeth Dyslecsia (ALCADS) – mae hwn yn cynnig cyngor arbenigol ar astudio a chymorth i fyfyrwyr sy'n dysgu neu gyfathrebu yn wahanol, e.e. patrymau niwroamrywiol y gellid eu hadnabod fel dyslecsia, dyspracsia, Anhwylder yn y Sbectrwm Awtistig, ac ati. Mae atgyfeirio cychwynnol ar gael i gynorthwyo myfyrwyr i archwilio eu proffiliau dysgu ac, os cynghorir hynny, cynhelir gwerthusiadau gwybyddol llawn (gan gynnwys adroddiadau asesu gan Seicolegydd Addysg ac Athrawon Arbenigol). 

Mae ALCADS hefyd yn gweithredu Rhwydwaith Genedlaethol o wasanaethau Canolfan Asesu a thrwy hwn mae'n darparu Asesiadau Anghenion Astudio i hwyluso mynediad myfyrwyr i Lwfansau Myfyrwyr Anabl. Yn ogystal â gweithio gyda myfyrwyr unigol ar ddatblygu strategaeth dysgu, mae ALCADS yn cynnig rhai lleoliadau grŵp (modiwlar ac anfodiwlar) sy'n ystyried gwahaniaethau gwybyddol unigol, ac yn canolbwyntio ar sut y gall myfyrwyr ddod yn fwy effeithiol o ran asesu a delio gyda heriau dysgu a chyfathrebu cymdeithasol penodol ac ehangach ym Mhrifysgol Aberystwyth.

(vii) gwefan Prifysgol Aberystwyth: symudwyd prif wefan y Brifysgol i System Rheoli Cynnwys newydd ym mis Mawrth 2008. Ers hynny, mae adrannau wedi cael eu symud yn raddol i’r system yn ystod 2008-09. Mae hyn wedi rhoi modd sicrhau gwe-lywio gwell a mwy safonol drwy wefan y Brifysgol, yn ogystal â cheisio cael gwell hygyrchedd a chydymffurfio’n well â chanllawiau Hygyrchedd at Gynnwys Gwefannau (WCAG). 
c.  Rhywedd:


(i) Adrodd ar Faterion Rhywedd: mae adrodd ar ail gynllun y Brifysgol ar gydraddoldeb rhwng y rhywiau bellach wedi’i gynnwys yn rhan o'r adroddiad blynyddol hwn ar gydraddoldeb. 


(ii) Archwiliad Cyflog Cyfartal: Fel yr amlinellwyd yn gynharach yn Gweithgareddau Cydraddoldeb ac Amrywioldeb, adran 3e, mae'r Brifysgol wrthi’n cwblhau ei hail Archwiliad Cyflog Cyfartal i helpu i lywio ei gwaith cydraddoldeb rhwng y rhywiau. 


(iii) Cynllun Mentora Menywod mewn Prifysgolion (WUMS): nod WUMS yw hyrwyddo a hwyluso datblygiad proffesiynol menywod sy'n gweithio ym mhrifysgolion Cymru o fewn y bartneriaeth rhyng-brifysgol (sef 12 o sefydliadau Addysg Uwch yng Nghymru). Yn dilyn llwyddiant cynllun peilot WUMS yn 2008/2009, lle roedd cynrychiolydd o Brifysgol Aberystwyth ar y Pwyllgor Llywio, caiff y Cynllun ei gynnig eto, gan ofyn yn ddiweddar am geisiadau gan fentoriaid a rhai i’w mentora. 

(iv) Y Ford gron i Fenywod: Mae'r Brifysgol wedi cynnal dau grŵp ford gron i fenywod yn ystod 2008/09. Nod y ford gron yw bod yn llwyfan ar gyfer cyfnewid gwybodaeth a bod yn gyfle i rwydweithio, lle gall cyfranogwyr drafod amryw o faterion yn ymwneud â’u rhyw, er enghraifft, menywod a dyrchafiad, Athena Swan, ac ati. Anogir Penaethiaid Adrannau ac Athrawon sy’n ferched i fynychu'r cyfarfodydd hyn. 

(v) Talebau Gofal Plant: Ym mis Chwefror 2008 cyflwynodd y Brifysgol gynllun Talebau Gofal Plant. O fis Chwefror 2008 i 1 Medi, 2009, mae 57 o staff wedi cymryd rhan yn y cynllun. Mae'r cynllun, a reolir bellach gan yr adran Adnoddau Dynol, yn helpu’r Brifysgol i hybu ymhellach ei hymagwedd tuag at gydbwysedd rhwng gwaith a bywyd. 

(vi) Polisïau sy’n Gyfeillgar i Deuluoedd: Fel yr amlinellwyd yn gynharach yn Gweithgareddau Cydraddoldeb ac Amrywioldeb, adran 3h, mae'r Brifysgol yn cynnig amryw o bolisïau ar gyfer teuluoedd sy'n rhoi cyfle i staff ddatblygu cydbwysedd rhwng eu gwaith a’u bywyd. 
d.  Oedran:


Nid oes gofyniad statudol ar y Brifysgol i adrodd ar oedran. Fodd bynnag, caiff gweithgareddau sy’n gysylltiedig ag oedran eu gweithredu, eu lledaenu a’u monitro, e.e. gwybodaeth am fyfyrwyr aeddfed a rhai sy’n rhieni, asesiadau effaith polisïau ar oedran, cyfansoddiad oed y staff a myfyrwyr, digwyddiadau ymddeol, ac ati. 
e.  Cyfeiriadedd Rhywiol 


Fel y nodwyd uchod, nid oes gofyniad statudol ar y Brifysgol i adrodd ar gyfeiriadedd rhywiol. Fodd bynnag, caiff gwybodaeth ei dosbarthu am y meysydd hyn, e.e. gwybodaeth neu ddigwyddiadau gan yr Uned Herio Cydraddoldeb ar Ddatgeliad Staff, Profiad o staff LHDT mewn AU, ac ati. 
f.  Crefydd neu Gred:


Fel y nodwyd uchod, nid oes gofyniad statudol ar y Brifysgol i adrodd ar grefydd neu gred. Fodd bynnag, caiff gwybodaeth ei dosbarthu am y meysydd hyn, e.e. gwybodaeth neu ddigwyddiadau gan yr Uned Herio Cydraddoldeb ar Ddatgeliad Staff, Ymlyniad Crefyddol mewn AU, ac ati.
g.   Y Gymraeg:


Mae’r Brifysgol yn sefydliad dwyieithog ac o dan delerau Deddf yr Iaith Gymraeg 1993, mae wedi mabwysiadu polisi o drin y Gymraeg a Saesneg ar sail gydradd. Mae gan y Brifysgol Gynllun Iaith Gymraeg sy'n cael ei fonitro ac a adroddir arno yn flynyddol gan Ganolfan Gwasanaethau’r Gymraeg. Mae hyfforddiant yn y Gymraeg ar gael yn rhad ac am ddim i bob aelod o staff a’i ddarparu gan Ganolfan Gwasanaethau’r Gymraeg a'r Ganolfan Cymraeg i Oedolion. Mae'r Uned Gyfieithu hefyd wedi'i lleoli yn y Ganolfan ac yn darparu gwasanaeth ar gyfer y Brifysgol gyfan.
6. Penawdau Dadansoddi Data 
Bob blwyddyn, caiff data ystadegol sy’n ymwneud â'n perfformiad parthed meysydd penodol, h.y. hil, anabledd a rhyw eu casglu a’u dadansoddi, fel sy'n ofynnol yn ôl ein cyfrifoldeb statudol. Am y tro cyntaf, mae'r adroddiad cydraddoldeb integredig hwn yn crynhoi canlyniadau’r holl feysydd cydraddoldeb. Y cyfnod adrodd yn yr adroddiad yw 01/09/08 i 31/08/09 (blwyddyn academaidd).
Cyn casglu data, cynhaliwyd trafodaethau gyda Chadeirydd y Pwyllgor Cyfle Cyfartal ac Amrywioldeb, Cyfarwyddwr Adnoddau Dynol a Chyfarwyddwr Cynorthwyol Gwasanaethau Gwybodaeth ynghylch fformat y data oedd i’w adrodd. 
Mae ffynonellau gwybodaeth yn fewnol ar gyfer adroddiad 2008-09 yn cynnwys data o'r Gwasanaethau Rheoli Gwybodaeth a'r Adran Adnoddau Dynol. Mae data allanol hefyd wedi ei godi o wefan Ystadegau Cydraddoldeb CCAUC a hefyd o ddata o’r Cyfrifiad (cymaryddion demograffig fel y dangosir yn Atodiad A). Yn y Cynllun Cydraddoldeb, datganodd y Brifysgol y câi’r canlynol eu casglu: 
Staff: 

1. Recriwtio a Dethol; 

2. Dilyniant gyrfa/dyrchafiad gan gynnwys cymryd rhan mewn rhaglenni hyfforddi/datblygu; 

3. Cyfansoddiad y staff yn ôl pob maes cydraddoldeb, graddau, hyd gwasanaeth, cartref neu statws rhyngwladol a math o gontract; 

4. Lefelau salwch; 

5. Trosiant staff; 

6. Gweithdrefnau cwyno a disgyblu.

Myfyrwyr: 
7. Cyfansoddiad corff y myfyrwyr yn ôl yr holl feysydd cydraddoldeb; 

8. Ceisiadau a dderbyniwyd yn ôl cynllun gradd; 

9. Cynigion a wnaed, faint a dderbyniwyd a faint a gofrestrodd; 

10. Data cadw a chyrhaeddiad; 

11. Rhaglenni lleoliadau gwaith. 

Gwybodaeth Ychwanegol: 

12. Materion a godwyd drwy'r polisi Urddas a Pharch; 

13. Materion a godwyd o dan y weithdrefn Cwynion Myfyrwyr; 

14. Unrhyw arolygon ansoddol (e.e. arolygon barn neu brofiad staff / myfyrwyr / ymwelwyr). 

Mae'r canlynol yn benawdau sy’n amlinellu'r data allweddol ar gyfer 01/09/08 hyd at 31/08/09. Mae'r data llawn, a gyflwynwyd yn ôl cyfadran, i’w gael yn Atodiad A, tudalen 18: 

	1.  CYFANSODDIAD Y MYFYRWYR: Mae'r canlynol yn grynodeb o ddata myfyrwyr a gofnodwyd o 01/09/08 hyd at 31/08/09 (blwyddyn academaidd). Codwyd y data yn ystod mis Ionawr 2010. 

	Rhyw:
	· roedd 51% o'r myfyrwyr yn fenywod a 49% yn ddynion, gan roi cymarebau teg o ran y rhywiau megis mewn blynyddoedd blaenorol. 

CAMAU AR GYFER 2009/2010: (1) Parhau i fonitro cymarebau menywod / dynion.

	Anabledd:
	· Mae canran y myfyrwyr sydd ag anableddau yn parhau i godi ychydig ac mae bellach yn 10.5% (neu 893 o fyfyrwyr) o gymharu â 9.12% ym mis Chwefror 2008. 

· Mae’r gyfran fwyaf o fyfyrwyr anabl, h.y. 51.1%, yn astudio yng nghyfadran y Gwyddorau. Roedd 53% o fyfyrwyr ag anableddau yn datgan anhawster dysgu penodol (e.e. dyslecsia). 
CAMAU AR GYFER 2009/2010: (1) Parhau i wella cyfradd datgelu a (2) adolygu’r nifer sy’n cael lwfans LMA a chael gwared ar unrhyw rwystrau. 

	Ethnigrwydd:
	· Mae ethnigrwydd y myfyrwyr gwyn yn 88.6% (yn cynnwys cefndir gwyn arall), 7.1% yn bobl dduon a lleiafrifoedd ethnig a’r nifer anhysbys / gwrthod rhoi gwybodaeth yn 4.3%. 
CAMAU AR GYFER 2009/2010: (1) Monitro effaith Deddf Mewnfudo, Lloches a Chenedligrwydd.

	Cenedligrwydd:
	· Daeth 84% (7,151 o fyfyrwyr) o’r Deyrnas Unedig, 9% (788 o fyfyrwyr) o’r UE, a 7% (582 o fyfyrwyr) o dramor. 

· Mae gan Brifysgol Aberystwyth fyfyrwyr o dros 100 o wledydd. 

· Y Gwyddorau Cymdeithasol sydd â’r gyfran fwyaf o fyfyrwyr tramor (5%) a myfyrwyr o'r UE (5%)

CAMAU AR GYFER 2009/2010: (1) Monitro strategaethau recriwtio myfyrwyr a'u heffaith ar staff du a lleiafrifoedd ethnig a (2) monitro effaith deddfwriaeth Mewnfudo, Lloches a Chenedligrwydd.

	Oedran:
	· Cofnodir oedran myfyrwyr yn ôl oed mynediad <21, 21-30, 31-40, 41-50, 51-40, 61-65, 66>.
CAMAU AR GYFER 2009/2010: (1) Parhau i fonitro oed, gyda meysydd perthnasol eraill. 

	Crefydd/Cred:
	· Ni chesglir unrhyw ddata am Grefydd neu Gred ar hyn o bryd.  

CAMAU AR GYFER 2009/2010: (1) Adolygu’r gweithredu ar brosesau monitro a (2) ymgynghori yn allanol ar arfer gorau ymlaen llaw. 

	Cyfeiriadedd Rhywiol:
	· Ni chesglir unrhyw ddata am Gyfeiriadedd Rhywiol ar hyn o bryd. 

CAMAU AR GYFER 2009/2010: (1) Adolygu’r gweithredu ar brosesau monitro a (2) ymgynghori yn allanol ar arfer gorau ymlaen llaw. 

	Y Gymraeg:
	· Mae 12% o fyfyrwyr yn siaradwyr Cymraeg rhugl, 7% nad ydynt yn siaradwyr Cymraeg rhugl, 74% nad ydynt yn siarad Cymraeg ac ni wyddys am 7%. 

· Mae myfyrwyr sy'n astudio yn y gyfadran Celfyddydau yn fwy tebygol o fod yn siaradwyr Cymraeg (yn rhugl a ddim yn rhugl). 

CAMAU AR GYFER 2009/2010: (1) Adolygu effaith Cynllun yr Iaith Gymraeg ar fyfyrwyr gyda Chanolfan Gwasanaethau’r Gymraeg. 

	2.  CEISIADAU, CYNIGION, DERBYNIADAU (nifer yn cofrestru): Mae'r canlynol yn grynodeb o ganlyniadau data ceisiadau myfyrwyr a gofnodwyd yn y flwyddyn academaidd newydd, h.y. 01/09/09. Codwyd y data yn ystod mis Ionawr 2010.

	
	Ceisiadau
	Cynigion (Diamod neu Amodol)
	Derbyniadau Cadarn

	Cyfanswm
	10,057
	9640
	2794

	Rhyw  (Merched)
	51%
	51%
	48%

	Rhyw  (Dynion)
	49%
	49%
	52%

	Anabledd
	6.1%

(Celfyddydau 2.2, Gwyddorau Cymdeithasol 1.5 a Gwyddoniaeth 2.4, ac 1.5% yn anhysbys) 
	6.0% 

(Celfyddydau 2.1, Gwyddorau Cymdeithasol 1.5 a Gwyddoniaeth 2.4 - anhysbys 1.4%)
	7.4%

(Celfyddydau 2.8, Gwyddorau Cymdeithasol 2.0 a Gwyddoniaeth 2.6 - 4.4% yn anhysbys)

	Ethnigrwydd:
	30.2% Gwyn, 1.1% Du a Lleiafrifoedd Ethnig ac 68.7% yn anhysbys 
	31.0% Gwyn, 1.1% Du a Lleiafrifoedd Ethnig a 67.9% yn anhysbys 
	77.6% Gwyn, 2.9% Du a Lleiafrifoedd Ethnig ac 19.5% yn anhysbys 

	Cenedligrwydd:
	83% o fyfyrwyr yn rhai Cartref (DU), 10% o’r UE a 7% o Dramor 
	83.5% o fyfyrwyr yn rhai Cartref (DU), 10% o’r UE a 6.5% o dramor 
	82.5% o fyfyrwyr yn rhai Cartref (DU), 11.2% o’r UE a 6.3% o dramor 

	Oedran:
	89.4% = <21,  9.2% = 21-30,  0.9% = 31-40, 0.3% = 41-50,  0.1% = 51-60, 0% = 61-65,  0% = >65
	90.5% = <21,  8.4% = 21-30,  0.8% = 31-40, 0.2% = 41-50,  0.1% = 51-60, 0% = 61-65,  0% = >65
	85.3% = <21,  12.5% = 21-30,  1.3% = 31-40, 0.6% = 41-50,  0.1% = 51-60, 0.1% = 61-65, 0% = 65

	Y Gymraeg:

Gofynnwyd am ohebiaeth yn Gymraeg
	5% o ymgeiswyr Cymraeg a 95% o ymgeiswyr nad ydynt yn Gymraeg.
	5% o ymgeiswyr Cymraeg a 95% o ymgeiswyr nad ydynt yn Gymraeg 
	4% o ymgeiswyr Cymraeg a 96% o ymgeiswyr nad ydynt yn Gymraeg 

	
	CAMAU AR GYFER 2009/2010: (1) Adrodd am Hunaniaeth Genedlaethol ar gyfer 2011.

	3. DATA CADW A CHYRHAEDDIAD: Mae'r canlynol yn grynodeb o ddata ynghylch myfyrwyr sy’n tynnu’n ôl ac yn gadael 2008/09

	Tynnu’n ôl
	Ddim yn tynnu’n ôl= 93.2%, tynnu’n ôl yn barhaol = 5.2% a thynnu’n ôl dros dro = 1.6%. 

	Rhyw:
	Dynion yn tynnu'n ôl: Parhaol = 6.2% a Dros Dro = 1.8% a nifer y Merched: Parhaol = 4.3% a Dros Dro = 1.4%

	Anabledd:
	Myfyrwyr anabl yn tynnu'n ôl: Parhaol = 5.8% a Dros Dro = 2.2%  

	Cyrhaeddiad: 
	Myfyrwyr israddedig: I = 7%, II(1) = 37%, II(2) = 25%, III = 4%, PASIO = 22%, METHU = 2%, Arall = 3%

	Anabledd:
	I = 8%, II(1) = 43%, II(2) = 35%, III = 7%, PASIO = 2%, METHU = 3%, Arall = 1%

	
	CAMAU AR GYFER 2009/2010: (1) Dosbarthu data monitro i bersonél perthnasol. 

	4. DATA LLEOLIADAU GWAITH a 5. MATERION A GODWYD GAN WEITHDREFN CWYNION MYFYRWYR

	
	Ni chasglwyd data yn 2008/2009. CAMAU AR GYFER 2009/2010: (1) Casglu data y flwyddyn nesaf.


	1. CYFANSODDIAD STAFF: Mae'r canlynol yn grynodeb o ddata staff a gofnodwyd o 01/09/08 i 31/08/09 (blwyddyn academaidd). Codwyd y data ar ddyddiadau amrywiol ym mis Medi 2009

	Rhyw:
	· Mae 49.9% o'r staff yn fenywod a 40.1% yn ddynion, gan roi cymarebau teg rhwng y rhywiau fel mewn blynyddoedd blaenorol. 

· Mae’r canran sydd â chontractau tymor penodol a chontractau amhenodol yn gyson ar gyfer y ddau ryw. 

CAMAU AR GYFER 2009/2010: (1) Adolygu strategaethau recriwtio a chadw staff ar gyfer grwpiau penodol, e.e. aelodau staff uwch, (2) cynnal Archwiliad Cyflog Cyfartal a (3) parhau â fforwm ford gron menywod i drafod pynciau megis dyrchafiad, mentora, ac ati 

	Anabledd:
	· Mae canran y staff sydd ag anableddau yn parhau i godi fymryn ac mae bellach yn 3.8%. 

· Y prif anabledd a gofnodwyd yw salwch hirdymor. 

· O'r staff hyn, mae 35% yn gweithio yn yr adrannau academaidd ac 65% yn gweithio yn yr adrannau cymorth/gwasanaeth. 

· Y gyfran fwyaf o grwpiau gweithwyr ag anableddau yw Gwasanaethau Campws, wedyn academyddion, sy'n dangos lledaeniad graddau ag anableddau. 

CAMAU AR GYFER 2009/2010: (1) Dal ati i wella cyfradd datgelu, (2) parhau i ysgrifennu at staff sydd ag anableddau yn flynyddol er mwyn cynnig cymorth, (3) parhau i gynnig cyfle i ymgynghori drwy'r Fforwm Hygyrchedd a (4) dal ati i hyrwyddo’r Cynllun Mynediad i Waith

	Ethnigrwydd:
	· Ethnigrwydd staff yw 84.8% Gwyn, 6.3% o gefndir Gwyn arall, 3.3% yn ddu a Lleiafrifoedd Ethnig, 4.4% yn Anhysbys a 1.2% wedi Gwrthod Gwybodaeth. 

· Mae’r gyfran uchaf o bobl ddu a lleiafrifoedd ethnig wedi eu recriwtio yng ngwasanaethau’r Campws ac Academaidd ac wedi’u dosbarthu'n gyfartal rhwng y ddau ryw. 
CAMAU AR GYFER 2009/2010: (1) Monitro strategaethau recriwtio mewnol ac allanol a'u heffaith ar staff du a lleiafrifoedd ethnig a (2) monitro effaith Deddf Mewnfudo, Lloches a Chenedligrwydd 2006 (gweithredwyd Chwefror 2008). 

	Cenedligrwydd:
	· Mae yna 47 fisa mewn grym, 29 o Drwyddedau Gwaith a 9 tystysgrifau haen ymfudo. 

· Mae staff yn cynrychioli 49 o wahanol wledydd a’r gwledydd mwyaf poblogaidd yw Gwlad Pwyl (26 o staff), Iwerddon (22), yr Almaen (21), yr Unol Daleithiau (19) a Tsieina (12). 

· Mae'r ffigurau ar gyfer categorïau y wlad hon, Rhyngwladol a’r Undeb Ewropeaidd/EAA yn 90% o’r wlad hon, 4% yn Rhyngwladol, 5% o’r UE / EAA ac 1% yn Anhysbys. 

· Yr adrannau sy'n cyflogi'r mwyaf o staff rhyngwladol yw Gwleidyddiaeth Ryngwladol, Cyfrifiadureg a'r Gyfraith a Throseddeg / IBERS (IBS yn unig) / Ysgol Busnes a Rheoli (cydradd 3ydd) a’r adrannau sy'n cyflogi’r mwyaf o staff yr UE / AEE yw Tîm Preswylfeydd IBERS (IBS yn unig) ac Ieithoedd Ewropeaidd
CAMAU AR GYFER 2009/2010: (1) Monitro strategaethau recriwtio mewnol ac allanol a'u heffaith ar staff du a lleiafrifoedd ethnig a (2) monitro effaith Deddf Mewnfudo, Lloches a Chenedligrwydd 2006

	Oedran:
	· Cyfansoddiad oedrannau staff yw 3% = <21, 17% = 21-30,  22% = 31-40,  27% = 41-50,  23% = 51-60,  7% = 61-65, 1% = >65.

· Mae mwy o staff benywaidd ifanc o dan 30 oed, a mwy o staff hŷn dros 50 oed a throsodd.   
CAMAU AR GYFER 2009/2010: (1) Dal ati i fonitro oed a (2) effaith y newidiadau mewn oedran ymddeol.

	Crefydd/Cred:
	· Ni chesglir unrhyw ddata am Grefydd neu Gred ar hyn o bryd. 
CAMAU AR GYFER 2009/2010: (1) Adolygu’r gweithredu ar brosesau monitro a (2)  ymgynghori yn allanol ar arfer gorau ymlaen llaw. 

	Cyfeiriadedd Rhywiol:
	· Ni chesglir unrhyw ddata am Gyfeiriadedd Rhywiol ar hyn o bryd. 
CAMAU AR GYFER 2009/2010: (1) Adolygu’r gweithredu ar brosesau monitro a (2) ymgynghori yn allanol ar arfer gorau ymlaen llaw. 

	Y Gymraeg:
	· Mae data wrthi’n cael ei adolygu ar hyn o bryd ar gyfer Cymraeg. 
CAMAU AR GYFER 2009/2010: (1) Adolygu'r data am y Gymraeg gyda Chanolfan Gwasanaethau’r Gymraeg.

	2.  MONITRO RECRIWTIO: Mae'r canlynol yn grynodeb o ganlyniadau data ceisiadau staff a gofnodwyd yn y flwyddyn academaidd newydd, h.y. 01/09/09. Codwyd y data yn ystod mis Ionawr 2010.

	O gyfanswm o 173 o swyddi a hysbysebwyd (52% Adrannau Cymorth/Gwasanaeth a 52% Academaidd) prosesodd yr Adran Adnoddau Dynol 1847 o ymgeiswyr, ac o’r rhain roedd 730 ohonynt mewn adrannau academaidd a 1117 mewn adrannau cymorth. Mae hyn yn 10.7 o ymgeiswyr ar gyfartaledd ar gyfer swydd. Nid yw hyn yn cynnwys ceisiadau IBERS.  

	Rhyw:
	· Ymgeisiodd cyfran gyfartal o fenywod / dynion am swyddi.

	Anabledd:
	· Cafodd Prifysgol Aberystwyth 63 (neu 3.4%) o ymgeiswyr anabl yn ymgeisio am swyddi er na wyddys math o anabledd yn achos 47 o’r ymgeiswyr hyn.

	Ethnigrwydd:
	· Ethnigrwydd yr ymgeiswyr oedd 35.7% yn wyn, 9.2% Cefndir Gwyn Arall, 8.0% Du a Lleiafrifoedd Ethnig, 47% yn Anhysbys / Gwrthod Gwybodaeth

	Hyfforddiant:
	· Roedd hyfforddi aelod panel cyfweliad/recriwtio (RS6) yn dangos nad oedd 48 o aelodau panel wedi ymgymryd â hyfforddiant cydraddoldeb, o 288 o aelodau ar baneli cyfweld y llynedd. 

	
	CAMAU AR GYFER 2009/2010: 

(1) Ysgrifennu at aelodau'r paneli nad ydynt wedi ymgymryd â hyfforddiant cydraddoldeb a pharhau i fonitro data cydraddoldeb ar gyfer paneli; 

(2) Gweithredu cronfa ddata Recriwtio i gynorthwyo monitro mwy effeithiol ac effeithlon; 

(3) Casglu data am ymgeiswyr ar y rhestr fer ac ymgeiswyr llwyddiannus (amrywioldeb / gradd / contract); 

(4) Casglu data am ddyrchafu/ graddio; 

(5) Monitro data recriwtio IBERS; 

(6) Gweithredu Ffurflen Gais newydd ar gyfer Prifysgol Aberystwyth er mwyn cynorthwyo â gwell monitro.

	3.  DILYNIANT GYRFA: 

	Hyfforddiant:
	· Yn 2008/09 mynychodd 1,813 o staff (rhai staff lluosog) 193 o gyrsiau. Cynhaliwyd 3 cwrs cydraddoldeb yn 2008/09 a fynychwyd gan 30 o staff. 

	
	CAMAU AR GYFER 2009/2010: (1) Datblygu data amrywioldeb ar gyfer hyfforddi a datblygu yn ystod y flwyddyn sydd i ddod a (2) gweithredu'r broses fonitro fel sy'n ofynnol o dan y Cytundeb Fframwaith.

	4.  LEFELAU SALWCH: Caiff data am lefelau salwch ei gyflwyno drwy'r Pwyllgor Staffio.

	Rhyw:
	· O'r cyfanswm o staff i ffwrdd oherwydd salwch yn ystod y flwyddyn, roedd 58% yn fenywod a 42% yn ddynion. 

	Anabledd:
	· Roedd gan 5% o staff â chyfnodau salwch anabledd wedi’i gofnodi.

	· Ethnigrwydd:
	· Mae ethnigrwydd staff a gofnodwyd â chyfnod salwch (person unigol) yn 90% Gwyn, 4% Gwyn Arall, 3% yn Ddu a Lleiafrifoedd Ethnig a 4% Ddim yn gwybod / gwrthod gwybodaeth.

	
	CAMAU AR GYFER 2009/2010: (1) Gwella data sydd ar gael mewn perthynas â lefelau salwch.

	4. TROSIANT: Mae cyfrifiad cychwynnol fel petai’n awgrymu bod trosiant oddeutu 11%. Fodd bynnag, mae angen gwneud gwaith pellach yn y maes hwn.

	Yn gadael:


	· Gadawodd 447 yn ystod y flwyddyn; 

· Roedd 53% o'r rhai a adawodd yn fenywod a 47% yn ddynion; 

· Datganodd 4% o ymadawyr fod ganddynt anabledd; 

· Cafodd ethnigrwydd ei gofnodi fel 67% yn wyn, 12% Gwyn Arall, 6% yn Ddu a Lleiafrifoedd Ethnig a 15% yn Anhysbys / gwrthod Gwybodaeth. 

	Yn dechrau:


	· Roedd 482 wedi dechrau yn ystod y flwyddyn (neu 24% o'r cyfanswm staff ar hyn o bryd); 

· Roedd 49% o’r rhai oedd yn dechrau yn fenywod a 51% yn ddynion; 

· Datganodd 2% o’r rhai a ddechreuodd fod ganddynt anabledd;

· Cafodd ethnigrwydd ei gofnodi fel 75% yn wyn, 12% Gwyn Arall, 5% yn Ddu a Lleiafrifoedd Ethnig ac 8% yn Anhysbys / gwrthod Gwybodaeth.

	
	CAMAU AR GYFER 2009/2010: (1) Datblygu monitro gwell ar gyfer Rhesymau dros Adael, a (2) cofnodi data cydraddoldeb ar gyfer grwpiau gwahanol o weithwyr. 

	5. CWYNO / DISGYBLU / URDDAS A PHARCH: Cyflwynir data am Gwyno, Disgyblu ac Urddas a Pharch drwy'r Pwyllgor Staffio. 

	
	CAMAU AR GYFER 2009/2010: (1) Casglu a monitro data amrywioldeb o’r Adran Adnoddau Dynol.


7. Casgliadau a Chamau Gweithredu
Mae Cynllun Strategol y Brifysgol yn adlewyrchu ymrwymiad y sefydliad i Gydraddoldeb ac Amrywioldeb. Atgyfnerthir hyn yn Strategaeth a Chynllun Gweithredol yr Adran Adnoddau Dynol, gan sicrhau y caiff y strategaeth ei hintegreiddio'n llawn yng nghynlluniau gweithredol y Brifysgol. Drwy hyn, mae'r Brifysgol yn parhau i hyrwyddo a sefydlu cydraddoldeb ac amrywioldeb drwy ddefnyddio'r dull cynllun cydraddoldeb ‘sengl’ newydd. Yn ogystal â chyflawni ei ddyletswyddau statudol, mae'n anelu at fynd y tu hwnt i hyn gan sicrhau arferion da ac eglurder o ran y swyddogaethau a’r gwasanaethau a gynigir ganddi. Mae'n cydnabod nad yw cydraddoldeb yn ymwneud yn unig â chyflawni ein gofynion deddfwriaethol ond ei fod hefyd yn rhan o'n dyletswydd foesol fel darparwr addysg. Yn y rhagair gan yr Is-Ganghellor i’r cynllun, dywedir: 

“Bydd gofyn cael arweinyddiaeth ac ymgysylltiad ar bob lefel ac ym mhob agwedd ar weithgareddau’r Brifysgol er mwyn sicrhau llwyddiant y Cynllun Cydraddoldeb. Mae angen i bob un ohonom wneud ymdrech gadarnhaol i bwysleisio buddiannau poblogaeth amrywiol o fyfyrwyr a staff er mwyn cyfoethogi bywyd y Brifysgol a gwella’r cyfleoedd addysgol yr ydym yn eu cynnig." 
Mae ymwybyddiaeth staff o gydraddoldeb wedi cynyddu'n sylweddol dros y flwyddyn ddiwethaf yn sgil gweithredu e-ddysgu gorfodol am amrywioldeb sydd wedi’i ddarparu i’r rhan fwyaf o staff. Caiff rhagor o ymwybyddiaeth ynghylch cydraddoldeb ei gyfleu drwy ddosbarthu fideo Cynllun Cydraddoldeb arloesol. 

Cymeradwywyd gan y Cyngor

25 Mawrth 2010

